
MØTEprotokoll.

Kommunestyret
Møtestad:
Kommunestyresalen, Storebø



Møtedato:
26.06.2007
Kl: 14.45

Tilstades på møtet:

	Medlemar:
	Helge Andre Njåstad, Per Otto Årland, Anne Marie Otterå Halstensen, , Øyvind Vik, Jostein Blænes, Per Henning Gjuvsland, Knut K. Kalvenes, Øystein Rabben, Birthe Taranger, Morten Storebø, Anne-Kristine Bakke, Knut Klepsvik, Edvard Johannes Stangeland, Ingrid Vågen Duesund, Hans Reidar Njåstad, Olav P. Årland og Bjarte Notnæs.  

	Forfall:
	Helge Otterå, Robert Inge Halstensen, Ronald Persen, Edvard Melingen, Ingunn Berge Vik, Aksel Økland,  Jane K. Stangeland, Morten Fagerbakke, Sigurd Kalvenes og Christian Halstensen.  

	Varamedlemar:
	Øystein Østervold, John Inge Vik, Turid Helen Gangsøy, Wenche Storebø,  Bjørn Magne Hufthammer og John Levi Weløy.  

	Frå adm. (evt. andre):
	Rådmann Rolf Nøstdal, økonomisjef Steinar Hole, helse- og sosialsjef Arve E. Sunde og skulesjef Karl-Johan Haugland.

Astrid N. Fagerbakke møter som sekretær.  

	
	

	Innkalling:
	Ingen merknader.  

	Merknader:
	Øystein Rabben – merknader til tilleggssaklista.  

	Handsama saker:
	Saksnummer: 0057/07 – 0084/07.  


Vi stadfestar med våre underskrifter at møteboka er ført i samsvar med det som ble vedteke på møtet.

Storebø, 26.06.2007

______________________      ______________________      ______________________

Helge Andre Njåstad

   Birthe Taranger
                 Olav P. Årland

ordførar

0057/07


MØTEBOKA FRÅ MØTE 15.05.2007 

Vedtak:

Møteboka frå møte i kommunestyret 15.05.2007 vert godkjent slik ho ligg føre,  
0058/07


UNDERSKRIVING AV MØTEBOKA 

Vedtak:

Til å skriva under møteboka saman med ordførar vert valde:

Birthe Taranger

Olav P. Årland

  
0059/07


POLITISK KVARTER 

  Handsaming:
Ordføraren orienterte om:

Rekneskap Austevoll kommune – historisk oversikt frå 1963 og fram til i dag.  Rekordoverskot i 2006.

Kommunalt sjølvstyre – vetorett i vindkraftsaker, Stortinget sa nei til dette 11. juni 2007.

Gang- og sykkelveg Nordre Haugland – arbeidet starta opp.

Gang- og sykkelveg til Hufthammer – dersom dette arbeidet kan takast opp i samband med gang- og sykkelveg til Nordre Haugland vil prisen bli ca. 3,5 mill. eks. mva.  Utsetjing av arbeidet kan føra til ein kostnad på 8 – 9 mill. kr.  Fsk. oppretta i møte 21.06.07   eiga gruppe til 

dette arbeidet.

Bustadfelt i Austevoll – skal vera tilgjengelig på internett/heimesidene til Austevoll ned oversikt over ledige tomter og kontaktpersoner for bustadfelta.

Bustadbygging – har auka dei siste åra.

Vedlikehald Selbjørn pleie- og omsorgsenter – nytt tak på plass, klimaanlegg teken i bruk i juni 2007.

Investering i skulebygg – liste over planlagte tiltak 2007 – 2008.

Elevnett – statistikk over maskiner pr skule.  52 nye maskiner plassert, 56% av maskinane i drift pr. i dag – dvs. 113 maskiner fungerer.  Dette er bedre enn landsgjennomsnittet.  100% til skulestart.

Hordfast – E39 Stord – Bergen.  Ferjefri kyststamveg.  Framlegg frå ordføraren.  Vert handsama som eige sak 0084/07.

Salthella – hamneanlegg.  Næringsområde, kai, molo – vidare utvikling framover, NTP 2011.

Spørsmål frå Wenche Storebø:
Parkeringplass Fiskevatn – ber kommunen ta kontakt med privat utbygger.

Kan ”Ung jobb” ta seg av slått rundt område Storebø skule/kyrkja.

Svar frå rådmannen:
Austevoll kommune har ikkje økonomi for å følgja opp parkeringsplass v/Fiskevatn.

Austevoll Arbeidssamvirke organiserer ”Ung jobb”.  Økonomi er årsakene til at området ikkje er godt nok vedlikehaldt.

Spørsmål frå Olav P. Årland:
Veg til Selbjørn pleie- og omsorgsenter er i dårleg forfatning.  Avtale om utbetring av rundkøyring.

Svar frå rådmannen:
Det er avsett kr. 200.000,- på budsjettet til utbetring av rundkøyringa v/Selbjørn skule.  Administrasjonen arbeider for å få det til.

Kommunen får kvar dag meldingar om dårlege vegar, dårleg vedlikehald og kommunale områder som ikkje vert vedlikehalden.  

Spørsmål frå Jostein Blænes:
Korleis stiller ordførar/rådmann seg til at hyttefolk vil melde flytting til Austevoll kommune.

Hyttefolk som opphalder seg store deler av året i Austevoll ønskjer å melde flytting, dette vil gje skatteinntekter til Austevoll kommune.

Svar frå ordføraren:
Så langt lovverket tillater det stiller ordføraren seg positiv til dette.

Spørsmål frå Øystein Østervold:
Oppfordrer kommunen om å ta initiativ til å arrangere Austevoll-cup. Dette vil bl.a. gje inntekter til kommunen.

Svar frå ordføraren:
Ordføraren synest dette er ein god ide – etablerte idrettsbaner/fotballbaner i kommunen og bru til Hundvåkøy vil gje mogelegheter for slike arrangement.  Kommunen vil ta initiativ til dette.

Spørsmål frå Øystein Rabben:
Planer for rorbuer i område Grautaskjæret/Albrigtneset – store protester frå fiskare/oppsitjare på Nordre Drivenes.  Tidlegare plan i område ført til erstatningssak mot kommunen.

Svar frå ordføraren:
Ordføraren svara at saka må takast opp med administrasjonen sin planavdeling eller planutvalet.

Spørsmål frå Knut K. Kalvenes:
Tide Sjø – ferjer til/frå Austevoll.  Tide Sjø må bli flinkare med informasjon til dei reisande.  Det er eit krav frå dei reisande at det vert gjeve betre informasjon .

Svar frå ordføraren:
Er alt sett på saksliste som sak 0081/07.

Spørsmål frå Bjarte Notnæs:
Vedlikehald kommunale eigedomar.  Andre kommunar har fått til dette arbeidet og har organisert eigne vedlikehaldsavdelinger.

Aktivitørstilling på plass – korleis er midlane disponert.

Svar frå rådmannen:
Vedlikehaldsarbeidet i kommunen omorganisert fleire gonger.  Teknisk etat er nedlagt, vedlikehaldsarbeiderstillinger redusert, ingen koordinering av arbeidet, mindre midlar til vedlikehaldsarbeid.

Svar frå ordføraren:
Aktivitørstillinga har stått på vent i budsjettet for 2007.  Formannskapet har i  møte 21.06.07 vedteke å få denne stillinga på plass.

Vedtak:

Vert lagt ved møteboka.  
  
0060/07


REFERAT OG MELDINGAR 

Vedtak:

Vert lagt ved møteboka.  
 0061/07


ÅRSMELDING FOR 2006 

Handsaming:
Årsmeldingane frå skulane, vaksenopplæringa, kulturskulen, Småtun barnehage og PPT vart delt ut i møte.  
Vedtak:

Austevoll kommunestyre tek rådmannen si årsmelding for 2006 og dei årsmeldingane frå avdelingane som følgjer saka til orientering.  
0062/07


AUSTEVOLL KOMMUNE SITT REKNESKAP FOR 2006 

Handsaming:
Statsautorisert revisor Harald Sylta frå BDO Noraudit orienterte.

Vedtak:  
1.   Austevoll kommunestyre vedtek at Austevoll kommune sitt årsrekneskap for 2006 vert 

      godkjent i samsvar med revisor si melding om godkjenning frå 12. juni 2007.

2.   Austevoll kommunestyre vedtek at overskotet på kr. 4.214.360,01,- vert nytta til 

      nedbetaling av oppsamla underskot.  
3.   Austevoll kommunestyre vedtek at premieavviket for 2006 kr. 1.493.327,- skal delast 

      over 15 år.

0063/07


OPPMÅLING OG VEDLIKEHALD AV KARTVERK M.M. 

Handsaming:
Framlegg frå Jostein Blænes:

”Austevoll kommunestyre vedtek å konkurranseutsette oppgåvene innanfor oppmåling og  

 vedlikehald av kart.

 Austevoll kommunestyre gjev rådmannen fullmakt til å gjennomføra anbodsprosessen og  

 gjev fullmakt til å nytta ekstern kompetanse i anbodsarbeidet.”

Ved røysting fekk framlegget frå Jostein Blænes 11 røyster.

Formannskapet si tilråding fekk 12 røyster.  
Vedtak:

  

  Kommunestyret vedtek å ta attende oppgåvene med kart- og delingsforretningar og oppdatering, ajourhald, drift og vedlikehald av Austevoll kommune sitt kartverk og set ikkje arbeidet ut på anbod.

Rådmannen får fullmakt til å forhandla med Austevoll kraftlag for overtaking av kart og oppmåling, når det gjelder personell og utstyr.

  
0064/07


TRAFIKKSIKRING VED AUSTEVOLL UNGDOMSSKULE. 

Vedtak:  
  1. Austevoll kommunestyre vil freista å setja av midlar til parkeringsplass ved Austevoll 

    ungdomsskule på 2008-budsjettet. 

2. Austevoll kommunestyre vil be vegvesenet om å setja av midlar til grunnkjøp, ny 

    innkøyring og busslomme ved Austevoll ungdomsskule som eingangssum eller som årlege  

    avsetjingar med eventuelt kommunal forskottering. 

3. Arbeida vert lyste ut på anbod når finansieringa er på plass. 

4.  Austevoll kommunestyre viser til at det er søkt oppstart av reguleringsplan for tiltaket.  Ein  

     reguleringsplan er jmf. Møtet med vegvesenet avgjerande for vidare framdrift.     

     Kommunestyret ber om at arbeidet med reguleringsplanen held fram slik at den kan    

     godkjennast snarleg.

5.  Austevoll kommunestyre viser og til møte mellom kommunen og vegvesenet der det vart  

     opplyst at kommunen ønskjer at det i same prosjekt vert etablert 3 busslommer i nordleg  

     retning på Storebø (Storebøpakken).

6.  Austevoll  kommunestyre finansierer planlegginga inntil kr. 140.000,- frå midlar løyvd til 

     Tangneset.  
  
0065/07


REHABILITERING - SMÅTUN BARNEHAGE 

Vedtak:

  Austevoll kommunestyre vil freista å setja av midlar til planlegging av rehabilitering av Småtun barnehage eller nybygg i budsjett for 2008.

Austevoll kommunestyre bed rådmannen utgreie den økonomiske skilnaden på naudsynt rehabilitering kontra nybygg fram til budsjetthandsaminga .  

Rådmannen vert og beden om å vurdere private løysinger. 

  
0066/07


SFO-ORDNING VED MINDRE SKULAR 

Vedtak:

  Oppretting av SFO-ordningar ved fleire skular enn Storebø skule og Selbjørn skule er sterkt 

ønskjeleg og vil verta vurdert i samband med utarbeiding av budsjett for 2008.  
  
  
0067/07


REGULERINGSPLAN GRÅSIDALEN - PLANENDRING 

ENDRING MØNEHØGDE FOR KONSENTRERTE BUSTADER I BLOK

Vedtak:

  

  Austevoll kommunestyre godkjenner endring av reguleringsplanen for Gråsidalen, Storebø. Endringa gjeld planføresegnene § 3.3.1 og pkt.   for konsentrerte bustader der maksimum tillete mønehøgde skal vera 12 meter, målt til gjennomsnittleg terrengnivå rundt bygget. 

0068/07


DELAR AV GNR. 27 OG 29, SPISSØY - FRAMLEGG TIL REGULERINGSPLAN. 

GODKJENNING AV REGULERINGSPLAN.

Handsaming:
Knut Klepsvik og Anne- Kristine Bakke var ugild og gjekk frå under handsaminga.  
Vedtak:

  

  Austevoll kommunestyre godkjenner i medhald av plan og bygningslova § 27-2, reguleringsplan for Spissøy, delar av gnr. 27 og 29, med plankart endra sist 04.04.2007 og føresegnene dt. 12.06.2007.  
0069/07


LOKAL FORSKRIFT FOR BRUK AV MINDRE AVLØPSANLEGG 

Vedtak:

Austevoll kommunestyre godkjenner Lokal forskrift for bruk av mindre avløpsanlegg i Austevoll kommune. Forskrifta er utarbeida med heimel i § 12-6 i forureiningsforskrifta, fastsett av Miljøverndepartementet 15.12.05.  
0070/07


GNR. 58, DEL AV BNR. 18 OG 170, KOLBEINSVIK. REGULERINGSPLAN. 

JUSTERT FRAMLEG TIL REGULERINGSPLAN.

Vedtak:

  

  Austevoll kommunestyre godkjenner i medhald av plan og bygningslova § 27-2, reguleringsplan for gnr. 58, bnr. 016, 018 og 165 med fleire i Kolbeinsvik. Plankart planføresegner er dagsett 12.06.2007.  
0071/07


DISPONERING AV ØYREMERKA TILSKOT 2007 

Vedtak:

Austevoll kommunestyre vedtek at  dei overførte midlane frå øyremerka tilskot, psykisk helse  2006, kr 88.000 vert brukt til kompetansehevingstiltak /tilskot til vidareutdanning for tilsette som arbeidar innan psykisk helse.

0072/07


EIGENBETALING FOR HEIMETENESTER 

Vedtak:

Austevoll kommunestyre vedtek følgjande betalingssatsar gjeldande f.o.m. 01.07.07:

Heimetenesta i Austevoll Kommune:

1.  Eigenbetalinga er basert på ei abonnementordning. Hvis det vert nytta færre timar enn   6 timar pr. månad og ein i så høve får ein timepris over kr 250,- per time, så skal ein nytte timepris x antall timar.oppover. 

2. Austevoll kommune sine betalingssatsar skal til ei kvar tid vera i samsvar med gjeldande forskrifter til Lov om sosiale tenester.

3. Eigenbetaling per. månad/time vert f.o.m. 01.07.07.

	Husstand si nettoinntekt
	Månads abonnement
	Maksimum timepris

	Inntil 2 G
	Kr 150,-
	-

	2G – 3 G
	Kr 500,-
	Kr 250,-

	3 G – 4 G
	Kr 800,-
	Kr 250,-

	4 G – 5G
	Kr 1200,-
	Kr 250,-

	5 G og oppover
	Kr 1500,-
	Kr 250,-

	Enkeltoppdrag
	250,- pr. oppdrag
	


Tilleggsyting som Austevoll kommune tilbyr:

	Nettoinntekt per mnd
	Leige av tryggleiksalarm

	Alarmtelefon inntil 2 G
	200,- per mnd.

	Alarmtelefon over 2 G
	280,- per mnd.


Berekningsgrunnlaget gjeld husstanden som mottek tenester. 

Opphald i institusjon vert regulert etter satsane i forskrift.   
0073/07


OVERFØRING AV UNYTTA LØYVINGAR FRÅ 2006 TIL 2007 -  

BUDSJETTENDRINGAR

  Vedtak:

  1.   Austevoll kommunestyre vedtek at unytta lånemidlar kr. 1.018.900,- til utbygging av 

      bustadfelt vert inndregen og nytta til finansiering av rehabilitering av Kommunehuset og 

      ekstraordinær nedbetaling av lånegjeld.

2.   Austevoll kommunestyre vedtek at midlar avsett til arbeidsmiljømessige tiltak, 

      kr. 1.000.000,-,  vert nytta til ekstraordinær nedbetaling av lånegjeld.

3.   Austevoll kommunestyre vedtek at unytta lånemidlar til Storebø pleie- og omsorgssenter, 

      kr. 902.000,-, vert nytta til finansiering av tak og ventilasjonsanlegg ved Selbjørn pleie- 

      og omsorgssenter.  
4.   Austevoll kommunestyre vedtek følgjande endringar i budsjettet for 2007 i samband med 

      overføring av unytta løyvingar frå 2006 til 2007 og ekstraordinær nedbetaling av 

      lånegjeld:

	Kontonr.
	Prosjekt
	Auka utgifter
	Auka inntekter

	1120.3341
	Trafikksikring Hundvåkøy
	     1.275.000                
	                                                       

	1120.3341
	Tilskot frå private
	
	         500.000

	1120.3341
	Fond veg på Hundvåkøy
	
	         375.000

	1120.3341
	Trafikksikringsfond
	
	         400.000

	1170.1300
	Rehabilitering av Kommunehuset
	        818.600
	

	1170.1300
	Unytta lånemidlar
	
	         818.600

	1180.1804
	Datautbygging
	        191.700
	

	1180.1804
	Kapitalfond
	
	         191.700

	6600.8702
	Ekstraorninære avdrag
	     1.000.000
	

	6600.8702
	Kapitalfond
	
	         799.700

	6600.8702
	Unytta lånemidlar
	
	         200.300

	2150.2220
	Austevoll ungdomsskule
	        207.700
	

	2150.2220
	Unytta lånemidlar
	
	         207.700

	3370.2610
	Selbjørn pleie- og omsorgssenter
	        902.000
	  

	3370.2610
	Unytta lånemidlar
	
	         902.000

	
	Balanse
	     4.395.000
	      4.395.000


0074/07


OVERGANG TIL NYTT SYSTEM FOR SKATTEINNKREVING (SOFIE) 

Vedtak:

  

  Austevoll kommunestyre tek orienteringa om innføring av nytt system for skatteinnkrevjing til orientering.  
0075/07


AUSTEVOLL SOM TETTSTAD 

Handsaming:
  Det vart røysta over tilrådinga som vart vedteke mot 1 røyst.

Vedtak:

  

  Austevoll kommunestyre vedtek at ”Austevoll” er namnet på tettstaden som omfatter heile Austevoll kommune. Kommunestyret peiker på at når Austevollsbrua er fullført og kommunen bunde saman til eit rike er dette eit relativt lite geografisk område som godt kan bli kalla tettstaden ”Austevoll”.

Austevoll kommunestyre søkjer på nytt om å få godkjent ”Austevoll” som heimstad for registrering av skip.

  
0076/07


SOMMARFULLMAKT TIL ORDFØRAR 

Handsaming:
Framlegg frå ordføraren om tilleggsfullmakt:

Framlegget var unnateke off. innsyn og møte vart lukka under handsaminga. 

Framlegget vart samrøystes vedteke.  

Vedtak:

  

  Austevoll kommunestyre gjev ordførar fullmakt til å gjera vedtak i einskildsaker som haster og som ikkje er av prinsipiell betydning i den tida formannskap og andre politiske utval har ferie.

Fullmakta gjeld ikkje saker som skal førehavast av kommunestyret.  
Saker som er avgjorde etter fullmakt skal i ettertid leggjast fram som melding i det politiske utvalet saka sorterer under.

Tilleggsfullmakt vert lagt ved møteboka unnateke off. innsyn.

0077/07


SAL AV TANGNESET I TORANGSVÅG - GNR. 37 BNR. 56 I AUSTEVOLL 

Handsaming:
Framlegg frå Øystein Østervold:

”Austevoll kommunestyre utset saka om sal av Tangneset til det har vore halde folkemøte.

 Austevoll kommunestyre bed om at det vert arrangert folkemøte der saka vert drøfta med alle som er interessert og har kome med innspel i saka.”

Ved røysting vart framlegget vedteke med 14 mot 9 røyster.

Vedtak:

Austevoll kommunestyre utset saka om sal av Tangneset til det har vore halde folkemøte.

Austevoll kommunestyre bed om at det vert arrangert folkemøte der saka vert drøfta med alle som er interessert og har kome med innspel i saka. 

0078/07


REGIONALT NÆRINGSUTVIKLINGSSELSKAP - BUSINESS REGION BERGEN 

Handsaming:
Framlegg frå Helge Andre Njåstad.  
”Austevoll kommunestyre er positiv til Business Region Bergen AS, men utset saka til ein ser  

 kva kommunane i Bergensregionen vel å gjera i saka.”

Ved røysting vart framlegget samrøystes vedteke.

Vedtak:

Austevoll kommunestyre er positiv til Business Region Bergen AS, men utset saka til ein ser  

kva kommunane i Bergensregionen vel å gjera i saka.  
0079/07


BEKKJARVIK FISKERIHAMN-FORPROSJEKT OMPRIORITERING 

Vedtak:

  Kommunestyret viser til saksutgreiinga og endrar prioriteringa i hamneprosjekta slik:

1. Bekkjarvik fiskerihamnprosjekt byggetrinn 1,2 og 3

2. Rabben molo  
0080/07


LÆREMIDLAR I GRUNNSKULEN 

Handsaming:
Framlegg frå FrP, Sp og KrF v/ Jostein Blænes
”Austevoll kommunestyre vedtek å kjøpe læremidlar til skulen for 1.000.000 over 

  investeringsbudsjettet for 2007.

Austevoll kommunestyre viser til at det i år er budsjettert med salsinntekter på 2.350.000,- i 2007. Kommunen har i år mellom anna dette for sal: Barnehagane på Hundvåkøy og Selbjørn, Trygdebustaden på Hundvåkøy, Hus i Bekkjarvik og Prestaneset.

Austevoll kommunestyre gjer følgjande budsjettendring

Salsinntekter vert auka med 1.000.000,- til 3.350.000,-

Kjøp av læremidlar vert auka med 1.000.000,- til 1.000.000,-

  
Framlegget vart samrøystes vedteke.

Vedtak:

Austevoll kommunestyre vedtek å kjøpe læremidlar til skulen for 1.000.000 over 

investeringsbudsjettet for 2007.

Austevoll kommunestyre viser til at det i år er budsjettert med salsinntekter på 2.350.000,- i 2007. Kommunen har i år mellom anna dette for sal: Barnehagane på Hundvåkøy og Selbjørn, Trygdebustaden på Hundvåkøy, Hus i Bekkjarvik og Prestaneset.

Austevoll kommunestyre gjer følgjande budsjettendring

Salsinntekter vert auka med 1.000.000,- til 3.350.000,-

Kjøp av læremidlar vert auka med 1.000.000,- til 1.000.000,-

  
  
0081/07


FERJESITUASJONEN I AUSTEVOLL 

Handsaming:
  Framlegg frå Helge Andre Njåstad:

”Ferjesituasjonen
Austevoll kommunestyre viser til brev frå ordføraren datert 20. juni om ferjesituasjonen i Austevoll. Kommunestyret delar ordføraren sine synspunkt og vil på denne måten understreke alvoret i saka og viktigheten for Austevoll-samfunnet.

Austevoll er ein øykommune som er heilt avhengig av ferjer. Kommunen har eit næringsliv som er avhengig av kommunikasjonsløysingar. Dersom ikkje Austevoll-samfunnet har tenlege kommunikasjonsløysingar vil ikkje Austevoll-samfunnet utvikle seg vidare.

Kommunestyret finn derfor å måtte koma med nokre krav i høve ferjestiuasjonen i dag:

· Når Tide nyttar materiell som er gjennomsnittleg 30 år i Austevoll krev kommunestyret at det er reservemateriell tilgjengeleg ved driftsstopp hos ei ferje.

· Informasjon til dei reisande ved ruteendringar må kraftig forbetrast.

· Kommunestyret krev informasjonstavler på ferjeleia liknande som på Sandvikvåg.

Kommunestyret viser til handlingsplanen for vegvesenet der det står at ferjene i Austevoll skal lysast ut på anbod i 2007 med oppstart i 2009. Kommunestyret ber om tilbakemelding på framdrift for prosessen.

Kommunestyret forventar at det i høve anbodsprosessen for ferjedrifta i Austevoll vert stilt krav om tilfredstillande ferjemateriell. Kommunestyret forventar at det vert stilt krav om hurtigferje som kan klare avgong til og frå Austevoll kvar time. Vidare reknar kommunestyret med at kapasiteten vert stor nok til å dekka dagens og framtidas behov.”

Framlegget vart samrøystes vedteke.

Vedtak:

Austevoll kommunestyre viser til brev frå ordføraren datert 20. juni om ferjesituasjonen i Austevoll. Kommunestyret delar ordføraren sine synspunkt og vil på denne måten understreke alvoret i saka og viktigheten for Austevoll-samfunnet.

Austevoll er ein øykommune som er heilt avhengig av ferjer. Kommunen har eit næringsliv som er avhengig av kommunikasjonsløysingar. Dersom ikkje Austevoll-samfunnet har tenlege kommunikasjonsløysingar vil ikkje Austevoll-samfunnet utvikle seg vidare.

Kommunestyret finn derfor å måtte koma med nokre krav i høve ferjestiuasjonen i dag:

· Når Tide nyttar materiell som er gjennomsnittleg 30 år i Austevoll krev kommunestyret at det er reservemateriell tilgjengeleg ved driftsstopp hos ei ferje.

· Informasjon til dei reisande ved ruteendringar må kraftig forbetrast.

· Kommunestyret krev informasjonstavler på ferjeleia liknande som på Sandvikvåg.

Kommunestyret viser til handlingsplanen for vegvesenet der det står at ferjene i Austevoll skal lysast ut på anbod i 2007 med oppstart i 2009. Kommunestyret ber om tilbakemelding på framdrift for prosessen.

Kommunestyret forventar at det i høve anbodsprosessen for ferjedrifta i Austevoll vert stilt krav om tilfredstillande ferjemateriell. Kommunestyret forventar at det vert stilt krav om hurtigferje som kan klare avgong til og frå Austevoll kvar time. Vidare reknar kommunestyret med at kapasiteten vert stor nok til å dekka dagens og framtidas behov.”

  
  
0082/07


GNR. 36 BNR. 7 OG GNR. 37 BNR. 3 - GODKJENNING AV REGULERINGSPLAN 

MAKKHAMN HUNDVÅKØY. 

Vedtak:

  

  Austevoll kommunestyre godkjenner i medhald av plan og bygningslova § 27-2, reguleringsplan for Makkhamn, gnr. 36/7 og gnr. 37, bnr. 003 med fleire. Planføresegnene er dagsett 30.04.07, stempla 07.05.07 og plankartet  dagsett 30.04.07 og stempla 07.05.07.  
0083/07


GNR 57/0027 SØKNAD OM OPPSTART REGULERINGSPLAN - HESTAVIK 

Handsaming:
Per Henning Gjuvsland og Birthe   Taranger var ugild og gjekk frå under handsaminga.

Vedtak:

  

  Austevoll kommunestyre godkjenner i medhald av plan og bygningslova § 27 – 1.1, at det vert sett i gang planarbeid for gnr. 57, bnr. 27, parsell Hestavik ved Kolbeinsvik.   Søkjar sørgjer for kunngjøring og underretning om oppstart planarbeid. 

 0084/07


FERJEFRI KYSTSTAMVEG STAVANGER - BERGEN

  Handsaming:
Saka vart teken opp av ordføraren i politisk kvarter.

Framlegg frå Helge Andre Njåstad:

Fråsegn Hordafast
”Austevoll kommunestyre har drøfta NHO Hordaland sitt utspel om ferjefri kyststamveg mellom Stavanger og Bergen. For kommunestyret i Austevoll er dette ei viktig sak som kommunestyret vil koma attende til når myndighetene vurderer spørsmål knytta til E39. Kommunestyret vil alt no koma med nokre signal frå Austevoll si side.

Austevoll kommunestyre støtter tanken om at det må vera ein ferjefri kyststamveg mellom Bergen og Stavanger. Austevoll kommunestyre er likevel skeptisk til å plassere denne vegen så langt inn i landet som det tilrådde alternativet over Fusa er. Dette er etter vår meining ein omveg i forhold til kor eksportnæringane i fylket er lokalisert og i forhold til å få ein så kort trase som mogleg.

Austevoll kommunestyre ynskjer at det også vert vurdert ein trase mellom Stord og Austevoll med tunnel og vidare med tunnel til Os. Dette er heilt klart den kortaste moglege trase mellom Bergen og Stavanger.

Austevoll kommunestyre er og skeptisk til alternativet over Austevoll og vidare til Sotra. Vegnettet i Austevoll er ikkje dimensjonert for stamvegtrafikk og det er heller ikkje ynskjeleg med stamveg gjennom bygdene på Storekalsøy, Hundvåkøy og Huftarøy som i det alternativet vil bli realiteten. Sotrabrua har og som kjent kapasitetsutfordringar så det er derfor ikkje ynskjeleg for Austevoll å ha sin hovudforbindelse til Bergen via Sotra.”

Framlegg frå Knut K. Kalvenes:

Pkt. 3 endra til:

”Austevoll kommunestyre ønskjer at det også vert vurdert ein trasè mellom Stord og  

 Austevoll med tunnel og vidare med tunnel til Os eller Sund.”

Framlegg frå Øystein Rabben:

Pkt. 3 endra til:

”Austevoll kommunestyre ønskjer at det vert vurdert ein trasè mellom Stord og Austevoll med 

 tunell og vidare med tunell til Sotra og vidare derfrå i trasè som Sund kommune ønskjer.”

Det vart først røysta over pkt. 1 og 2 i framlegget frå Helge Andre Njåstad som vart samrøystes vedteke.

Deretter vart det røysta over pkt. 3: 

Framlegg frå Øystein Rabben fekk 1 røyst.

Framlegg frå Knut K. Kalvenes fekk 7 røyster.

Framlegg frå Helge Andre Njåstad som vart vedteke mot 1 røyst.

Det vart det røysta over pkt. 4 i framlegget frå Helge Andre Njåstad som vart vedteke mot 4 røyster.

Vedtak:

Fråsegn Hordafast
Austevoll kommunestyre har drøfta NHO Hordaland sitt utspel om ferjefri kyststamveg mellom Stavanger og Bergen. For kommunestyret i Austevoll er dette ei viktig sak som kommunestyret vil koma attende til når myndighetene vurderer spørsmål knytta til E39. Kommunestyret vil alt no koma med nokre signal frå Austevoll si side.

Austevoll kommunestyre støtter tanken om at det må vera ein ferjefri kyststamveg mellom Bergen og Stavanger. Austevoll kommunestyre er likevel skeptisk til å plassere denne vegen så langt inn i landet som det tilrådde alternativet over Fusa er. Dette er etter vår meining ein omveg i forhold til kor eksportnæringane i fylket er lokalisert og i forhold til å få ein så kort trase som mogleg.

Austevoll kommunestyre ynskjer at det også vert vurdert ein trase mellom Stord og Austevoll med tunnel og vidare med tunnel til Os. Dette er heilt klart den kortaste moglege trase mellom Bergen og Stavanger.

Austevoll kommunestyre er og skeptisk til alternativet over Austevoll og vidare til Sotra. Vegnettet i Austevoll er ikkje dimensjonert for stamvegtrafikk og det er heller ikkje ynskjeleg med stamveg gjennom bygdene på Storekalsøy, Hundvåkøy og Huftarøy som i det alternativet vil bli realiteten. Sotrabrua har og som kjent kapasitetsutfordringar så det er derfor ikkje ynskjeleg for Austevoll å ha sin hovudforbindelse til Bergen via Sotra.

Rett utskrift:

Astrid Norunn Fagerbakke

